
IV.1. Вовед  
За реализација на планираното производство на хартија преку рециклирање на 

стара хартија и остатоци од хартија, инсталацијата „Пејпар Мил“ како главни суровини 
користи отпадна хартија и технолошка вода,  додека како помошни материјали се 
користат следните суровини: АСА алкенил сукцил анхидрид (подобрување на 
водоотпорноста и цврстината на хартијата) и кафеава боја (корекција на бојата), 
анјонски скроб и катјонски скроб (затварање на порите по сушењето на хартијата), 
масла (подмачкување на машините и опремата), готварска сол (за јонските 
изменувачи во котларата), флокулант  KEMPAC 18 за ADKA системот (воден раствор 
на полиалуминиум хлорид), дрвени палети, стреч фолија.  

Во инсталацијата, како гориво за добивање на водена пареа во котелот се 
користи метан, додека за вилушкарите се користи пропан - бутан гас (течен нафтен 
гас).    

IV.2. Главни суровини кои се користат во инсталацијата 
Отпадната хартија во инсталацијата пристигнува балирана од страна на 

добавувачите и истата се складира во залиха за 15 дена на посебен простор со 
бетонирана подлога со површина од 300 m2 во рамките на инсталацијата. Во тек е 
подготовка за проширување на оваа површина за складирање на хартијата која вкупно 
ќе изнесува 1000 m2. Балите се најчесто со маса од 200 до 250 kg или од 400 до 600 
kg.  

За потребите на производство на хартија, во инсталацијата се користи вода 
која преку цевковод од браната Гратче стигнува до филтер станицата каде се врши 
нејзино механичко пречистување и како технолошка вода се користи во процесот на 
производство. Потрошувачка на технолошка вода е 1600 m3/ден.  

За одвивање на процесот на производство на хартија, водата во инсталацијата 
се користи за следните намени: 

• во процесот на производство на хартија односно: мелење, прочистување и 
разредување на отпадната хартија; 

• за производство на водена пареа која се користи при процесот на сушење на 
хартиена трака; 

• за подготовка на скробно лепило; 
За задоволување на потребите на вработените и одржување на хигиена на 

вработените, како и за пиење се користи вода од градската комунална мрежа. 

IV.3. Помошни материјали и други супстанции 
Покрај главните суровини, при процесот на рециклирање на хартија во 

инсталацијата „Пејпар Мил“ се користат и помошни материјали и други супстанции. 
АСА алкенил сукцил анхидрид (Feno Sizes C28) е супстанција во течна 

состојба, со светло кафена боја која се користи за кондиционирање на хартијата, 
односно за подобрување на цврстината на хартијата и отпорноста на вода. Feno Sizes 
C28 е составен од стирен акрилат кополимер што како соединение преставува 
иритирачка супстанција за очите и оцетна киселина која преставува запаллива и 
корозивна материја која предизвикува сериозни изгореници на кожа/очи.   

Кафеава боја (Pergasol Brown 3R Liq.)- супстанција во течна состојба која се 
користи за корекција на бојата на хартијата во маса (пулпа). Се набавува во пластични 
контејнери од  1.000 l кои се чуваат во магацин за суровини на првиот кат од објектот, 
заедно со средствата за клеење. Кафеавата боја не е опасна супстанција, но доколку 
се вдиши задолжително треба да се излезе на воздух и да се побара медицинска 
помош, во контакт со кожа или очи да се измие со сапун и вода, 

 Анјонски скроб (Cas number 56780-58-6) – супстанција во цврста состојба и 
специфичен чист мирис која се користи за стабилизирање на емулзиите и како 
средство за оформување на површината на хартијата при нејзино сушење. Анјонскиот 
скроб пред да се користи во производниот процес треба соодветно да се подготви 
(свари). Во производниот процес се користи скроб тип AGRANA COLLAMIDON 8403. 
Се набавува во натрон вреќи кои се складираат во магацинот на вториот кат во 
рамките на инсталацијата. Истиот не преставува опасна супстанција, нема 
оксидирачки карактеристики, може да предизвика долгорочни негативни ефекти врз 
водните организми. 

Катјонски скроб (Cas number 56780-58-6) – супстанција во цврста состојба со 
жолта боја и специфичен чист мирис, која се користи при подготовка на маса како 
полнител за изработка на теслајнер хартија. Се набавува во натрон вреќи кои се 
складираат во магацинот на вториот кат заедно со анјонскиот скроб. Истиот не 
преставува опасна супстанција, нема оксидирачки карактеристики, но може да 
предизвика долгорочни негативни ефекти врз водните организми. 

За потребите на ADKA системот за извлекување на дел од пулпата од 
ефлуентот од Ситова 1 се користи флокулант со комерцијално име Kempac 18 (Cas 
number 1327-41-9) кој преставува воден раствор на полиалуминиум хлорид со светло 
жолта боја и незначаен мирис. Истиот не е запалив, претставува корозивна 
хемикалија, постои опасност од сериозно оштетување на очите и затоа е 

задолжително користењето на заштитни очила при ракување со него. 
За подмачкување на машините и опремата во инсталацијата, се користат 

Хипенол 90 за подмачкување (се набавува во туба од 10 l), Хидрол 68 (хидраулично 
масло) и моторно масло 20-50 l.  

Маслото за подмачкување Hipenol 90 е течност со кафена боја и 
карактеристичен мирис составено од нафтени деривати (со Cas number 101316-72-7 и 
101316-69-2), соединенија од бис (4-метилпентан-2-ил) дитиофосфорна киселина со 
фосфор оксид, пропилен оксид и амини, C12-14-алкил,  олеамин и соединенија 1,3,4 - 
тиадиазолиндин -2,5-дитион, формалдехид и фенол, хепти деривати. Маслото е многу 
отровно за водните организми и може да предизвика долгорочни негативни ефекти врз 
нив,  при контакт со кожа предизвикува изгореници и постои опасност од сериозно 
оштетување на здравјето при продолжена експозиција.  

Хидрауличното масло Hidrol 68 е течност со светло жолта до кафеава боја со 
карактеристичен мирис на јаглеводороди и истото е составено од нафтени деривати 
(со Cas number 74869-22-0) и цинк диалкил дитиофосфати (Cas number 68649-42-3). 
Хидрауличното масло се користи за подмачкување на опремата. Во однос на 
влијанијата врз животна средина/ здравје и безбедност на луѓето истото е иритирачко 
за очите, може да предизвика карцином и сериозно оштетување на очите. 
Истовремено е многу отровно за водните организми и може да предизвика долгорочни 
негативни ефекти врз нив. 

Моторното масло кое се користи во инсталацијата е течност со килибарна боја 
и мирис на јаглеводороди составена од нафтени дестилати (Cas number 64742-54-7) и 
цинк дитиофосфат (Cas number 68649-42-3). Се користи за подмачкување на 
опремата, а во однос на влијанијата врз животната средина и здравјето и безбедноста 
на луѓето е иритирачко за очи и кожа, може да предизвика карцином и може да 
предизвика долгорочни негативни ефекти врз водените организми. 

Во магацинот на приземниот кат за масти и масла, не се складираат големи 
залихи од маслата, односно се складираат само канистрите со неопходните количини 
потребни за годишна употреба. 

Готварска сол (NaCl) се користи за омекнување на водата која оди во котелот 
за пареа, се чува спакувана во пластични вреќи сместени во котларата на суво место. 
Солта е во кристализирана цврста состојба со бела нетранспарентна боја и слаб 
мирис на халоген. Може да предизвика иритација на респираторниот систем, а при  
големи концентрации на сол може да дојде до иритација на очите кое се манифестира 
со печење и солзење. 

Дрвени палети - се користат за складирање на главната суровина (отпадната 

хартија), а се набавуваат и како составен дел на канистрите со хемикалии. 
Поголемиот дел од древните палети постојано се реупотребуваат и не се јавуваат 
како отпад. Ги има во сите магацини, како и низ производниот погон за складирање. 

Стреч фолија – се користи за пакување на готовиот производ (ролните 
хартија). Се добива во ролни и се чува во магацин. 

IV.4. Горива и енергија 
За потребите на инсталацијата за производството на водена пареа се користи 

котел тип „Ѓуро Ѓаковиќ“ со капацитет на горилник 8,1 MW. Горилникот како погонско 
гориво користи метан и истиот се набавува во метални боци од 90 l кои се 
складираат на платформа во непосредна близина на котларата прикажана на 
следната слика.  

   
На дневна основа е предвидена потрошувачка на 265 боци, односно  10 t 

метан. Метанот (Cas number 74-82-8) е гас без боја и мирис, кој во инсталацијата се 
користи како гориво за котелот. Метанот е запаллива експлозивна супстанција, која 
треба да се чува подалеку од топлина, топли површини, искри и оган. 

 Вилушкарите со кои се врши транспорт на отпадната хартија (балите) и на 
готовиот производ, користат пропан бутан гас (Cas number 68476-86-8), кој 
претставува безбојна течност на 20 ºС со  мирис на јаглеводороди. Во однос на 
влијанието врз животната средина и здравјето и безбедноста на луѓето претставува 
опасна супстанција, запаллива течност, може да предизвика генетска мутација и рак.   

За работа на машините и опремата, како и за осветлување и загревање на дел 
од просториите во инсталацијата се користи електрична енергија од дистрибутивната 
мрежа на ЕВН. Во инсталацијата има 6 трафостаници преку кои се пренесува 
електричната енергија до машините и опремата со потребниот напон. Дел од 
трафостаниците се прикажани на следната слика.  

Годишната потрошувачка на електрична енергија која е предвидена за 
инсталацијата „Пејпар Мил“ е околу  2.500.000 kWh.  

 
Дополнителни податоци за суровините, помошните материјали, меѓу 

производи, производи, итн. поврзани со процесите, а кои се употребуваат или се 
создадени на локацијата на инсталацијата се дадени во Образецот за барање за 
добивање на Дозвола (ТАБЕЛА IV.1.1 и ТАБЕЛА IV.1.2).  

Прилог IV.1. Сертификат за природниот гас (метан) кој се користи во 
инсталацијата „Пејпар Мил“ 

Прилог IV.2. Безбедносни листи за хемикалиите  

